
Pälzer Art unn Pälzer Sinn 

 

Die Kalmit. 

 

"E Aussicht hot mer - uih, wie fei'! 

Dort hinne glitzert jo de Rhei'. 

Unn selle Haiser newe rum. 

Guck, des isch Speyer un de Dum!" 

 

So hot de Philp geiuugst, wie er am Sunndag 

mit seiner Trawante uff'm Kalmittorm gewest 

isch. "Moool - ja!" henn die Kinner gesagt unn 

dann isch die Froogerei a(n)gange. "Babbe, was 

isch dann des?" Uff alle Kechterm heen se rum= 

geditte. Unn dann hot er erklärt: "Do vorne 

isch Alschterweiler - Herrgott, do han' ich 

emol an Mordsaff heemgeschleeft, do newe isch Di'd= 

desfeld - selli Kerwe dhut mer aa gedenke, do  

hemmer de Neie aus de Stitz geleppert, do hinneisch Maikammer - o jerem, 

do war mol 

mei Dande Binche debei, die war so schicker, daß 

se uff'm Heemweg ihr falsch Gebiß verlore ht., 

unn ganz do vorne isch Sankt Maarte, do  

haw ich mit'm Daniel vun Finkebach Schmolles 

gemacht, unn so isch's als fortgange. Schließlcih 

hot er gesagt: "Unn was er dozwischenei' sehnen, 

ihr Kinner, Wingert, nix wie Wingert, unn Wei' 

unn widder Wei'!" "Babbe, mir henn Dorscht", 

hen do die Kinner gemeent. Unn dann sinn se 

runner in die Hütt. 

Do war ke Plätzel meh frei. In de zwette Trink= 

stubb, ziemlich noh beim Büffeh, waren die Groß= 

koppele vum Plälzer Waldverein bei're Ausschuß= 

sitzung versammelt. Lauter Männer mit ausge= 

wachsene Gogelknöppl. Kaum war de Philp hie, 

hots vum Büffeh her gekrische: "Hallouh. Philp, 

bischt aa do?" Herrgott, des waren so lauter Spezl 

vun'm! Unn, guck norre, ausgerechnet bloß Jung= 

gselle, so alte Hagestolze, wu in Ludwgshafe 

norre mit geberrchte Stiffel dorch die Strooß mar= 

schiert sinn unn do waren se uffgewichst wie 

Holzknecht. Uhne Wammes unn uhne Krage, 

unns's Zephirhemb nuugekrembelt. Awer klor 

henn se ihr Glässer geschwenkt unn de Wei' aus me 

Hahne gezappt, uhne was zu vertröpfle. Am 

scheenschte war doch der Owwerkoch, de Ferdnand! 

Heit ear er uhne Zwicker - ke Wunner! Er 

hot de Kopp in so e große Schissel nei'ghenkt unn 

Frikadelle geknolcht, daß's norre so gequitscht hot. 

Unn wie er grad widder so e großi in die Pann 

setze will, kreicht de Philp: "Ferdnand, des loscht 

awwer los, du machscht io Fassone, wie wann d' 

beim Stephan in de Lehr gewest wärscht!" 

Im Hauptlokal war's Volk versammelt. Mitte- 

drunner de Jobs, der Schutzpatron von de Hütt. 

Der Ho'm Philp Platz gemacht unn glei for Wei' 

gsorgt. Gewittel, muß des e klori Sort sei'! 

Dann de Jobs tragt's Schobbeglas, wie wann er's 

erschte Mol mit de Kerz in dei Kerch ging. "Did= 

desfelder!" ot er gsagt, "mer henn noch keen so 



ghatt! De halbwe Schobbe 4 Mark!" Unn de Philp 

hot gschnalzt: "Meiner Seel - der könnt vun  

Deidesem sei'!" 

 

Unn dann sinn die rucksäck uffgange. De Philp 

hot zwar gsagt, mer wär so schlecht dra(n) ewe 

mit'm Esse unn hot als im Sack rumgekruschbelt 

unn dann seine Kinner jedem e Käsebrot gelangt. 

Er selwerscht, hot er gsagt, mißt sei' Brot trucke 

ess. Debei isch er awwer alle gebot mit seim 

Kopp in de Rucksack nei', wie e Gaul in de Haw= 

wersack, unn hot en aebbes abgebisse. Unn die 

Leit henn's doch gemerkt, denn die Fleschbröckel= 

cher sinn an seim Schnorres henke gebliewwe. 

"Philp." lacht de Jobs, "du bisch'n Kanuff!" 

 

Unn de Diddesfelder hot immer besser gschmackt 

unn de Philp hot a(n)gfange zu singe: Schön ist 

die Jugendzeit." awwer do henn 'en sei' Kinner 

gestuppt: "Babbe, mir wenn doch noch uff die  

Kropsburg!" Ihr liewe Leit, do war's schun zu 

späte, dann am siwwe wollten se in Neistadt sei! 

Allo, los! So en steenige Weg sinn se nunner, 

unn de Phillp hot gschwitzt unn gebloose unn als 

fort gstöhnt: "De Deiwel hol de Diddesfelder!" 

Wie se an die Maxburg kumm sinn, henn die Kin= 

ner 's Pfälzer Lied, a(n)gestimmt, unn de Philp 

hot's en glei verbiete wolle, dann eer war meh 

for Ruh im Wald, vun wege de Stimmung. Aw= 

wer do isch'm grad de Diddesfelder widder so gut 

uffgestoße, unn do hot er kräftig mitgsunge: "O 

Pfälzerland, wie schön bischt du!" 

 

Endlich waren se uff de Hambacher Schosseh. 

Do hot uff ee(n) mol die Sunn so klore Streefe 

uff de Weg gschmisse, do hot de Philp "Halt" 

gerufe. Unn hot die Hand vor die Aage gelegt 

unn nochemol nausgeguckt ins Gäu. "Ihr liewe 

Kinner, isch des e Land!" Drunne hot mer de 

Rhei' gsehe unn de Dum unns Alpörtel unn die 

Retscherkerch unn owe driwwer sinn se helle, feine 

Lichter gelitzt. Do sinn 'm Philp die Träne 

kumme. Dann er hot an sei Jugend unn an ver= 

gangne scheene Zeite denke misse. Unn er hot 

die Aerm ausgebreit unn gerufe: 

"O Speier, scheeni Vadderstadt, 

Dich liew ich u(n)verdrosse! 

Mit Brezle, Bier unn Juddebad - 

Ihr könnt Euch sehen losse!" 

